
 

 

 

Bentiaraq Ottosen UKA 2023/27-1 

Atassut 27. september 2023 

 

Siunnersuut uunnga: Suliffissarsiortunut ikiorsiissutit pillugit Inatsisartut inatsisissaanik 

allannguineq pillugu Inatsisartut inatsisaat 

(Qaqugukkulluuniit tamanut ammasumik suliffinnut nittartakkami il.il. suliffissarsiortutut 

nalunaarsorneq)  

Saqqummiussissut 

(Isumaginninnermut, Suliffeqarnermut Nunamullu Namminermut Naalakkersuisoq)  

 

Siusinnerusukkut Naalakkersuisunit siunnersuutigineqarsimasoq eqqarsaatigalugu UPA 2022/ 23 

aamma 24 ataatsimoortillugit oqariartuutigisimasatta tusaaneqarsimannginneranik kinguneqartumik 

inatsisitigut aaqiisoqarnissaanik Naalakkersuisut piumapput.  

Taamatut suleriuseqarneq aallaavigineqaanassappat siunnersuutit amerlasoorpassuit maannamut 

kinguarsarneqarlutilli teknikkikkut aaqqiissuteqaanarnikkut matoorinertut isikkoqartillugit 

ingerlatsisoqaanarnissaa Atassut akuersaarsinnaangilaa.  

Qitiusumit aqutsinerujussuaq kingunerisaanik inatsisit suliariniakkavut teknikkikkut 

aaqqiissuteqarniaanarnikkut iluarsaattuaanassanerpagut? Isumaqarpunga 

taamaasiortoqassanngitsoq, inatsit tamakkiisumik ataatsimiisitaliarlu pitsaasumik 

suleqatiginerasigut naammassineqarsinnaagaluarpoq.  

Pingaarnertut oqariartuuteqarsimavugut pitsaasumik kinguneqartitserusukkaluaqaluta, 

Naalakkersuisooqatigiit tusarnaarunaraluarput kisiannili tusarnaarneqarsimanata.  

 

Una siunnersuut itigartitsissutigineqarnissaa Atassummiit innersuupparput naak teknikkikkut 

aaqqiissutaanaagaluartoq.  

 

Qujanaq. 


